台語演講稿─我的好朋友
演講：蔡孟耘  指導：林幼鵑、蔡政良
各位評判老師，各位同學，大家好，我是第六號

今阿日  我所欲演講的題目是：我的好朋友

     人咧說「卜吃好魚，就近海墘」。阿那要交陪好朋友，不用千里迢迢去找，阮的身軀邊就足濟。其中有一個，和我是死忠兼換帖的，伊是什麼人呢？伊就是我自小漢熟識的芷萲。

    聽媽媽佇咧講，阮兩人自在腹肚內就熟識，因為阮的爸爸、媽媽是同一間學校的同事，交情本來就足麻吉矣。而且阮二人的生日，才差十六工而已，會當講是作伙學爬、作伙學行，作伙學講話，作伙逗陣大漢ㄟ。
    定定甲伊作伙耍，嘛慢慢阿了解伊的性地，伊的做人是人人好，勿會計較，逐項代誌攏替人想。就親像伊比我多足大漢，毋遮逐擺，伊那看到我背卡重的物件，攏會甲我鬥相工。伊講：「物件這邇重，萬不二，甲你壓甲袂大漢，安呢是要按？」就是定定按呢照顧我，乎我足感心ㄟ。

    阮阿媽就用：「花食露水，人食喙水」，來呵咾我這個換帖的敖講話，對大人足好嘴，叫我要加減仔學一下。阮阿公哪看到伊來我家憩淘，攏會提伊跟我相比，甲我講：「心歹無人知，喙歹尚厲害」。煞不知影，阮阿公是在講我，一支喙嘰嘰彈，無親像伊那麼定得，害我足沒面子。不哩過，伊攏不棄嫌我，擱講伊真愛聽我臭彈。伊就是這麼貼心，毋遮阮歸傢伙阿，將伊疼入心。莫怪人咧講：「生緣免生嫷」
        升起來三年ㄟ，阮二人同一班，阮就作陣上課，作陣下課。又擱拄啊好噴同款的樂器，練習時陣嘛攏作伙。毋那安那，阮二個人連要去便所，嘛要相招，真正是「褲頭結相偎」。亦哪查甫ㄟ敢創治阮其中一個，阮二個人一定是聯合起罵返去，乎他們知影「惹熊惹虎，毋通惹到赤查某」。
     不用上課的下哺時阿，阮攏到陣寫功課，哪有袂曉的所在，就互相來參詳。功課寫煞，就是阮開講的時陣，阮攏會講心內話，亦是一寡詼諧代，那無就是日常拄到ㄟ問題。古早人在講：「一人主張，毋值得兩人思量」，真濟代誌，阮二個查某囝仔，就這樣將它們解決。真正是兩人共心，黑土嘛會變成金。
     我這個換帖的兼死忠的，ㄚ就是我尚好的朋友，我永遠攏要把伊放在心肝內，有這麼好的朋友來甲我作伴，可以說是我的的福氣，我要好好阿甲寶惜。向望阮兩人的感情會當久久長長，永遠勿會停，乎阮二人，毋那是囝ㄚ時陣的朋友，嘛是一生ㄟ知己。
